
1. Ընթացիկ իրավիճակը և իրավական ակտի ընդունման անհրաժեշտությունը. 
Մետրոպոլիտենի անվտանգ երթևեկության ապահովման նպատակով անհրաժեշտ է 1157 ծրագրի  «21001. Երևանի մետրոպոլիտենի ենթակառուցվածքների նորոգում» միջոցառման 879,380.0 հազ. դրամ ֆինանսական միջոցների  շրջանակներում ձեռք բերել մետրոպոլիտենին անհրաժեշտ ապրանքներ, որոնք որպես արդյունքային չափորոշիչներ առկա են Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման (այսուհետ՝ Որոշում)  NN 9 և 9.1 հավելվածներում: Համաձայն «Հայաստանի Հանրապետության 2024 թվականի պետական բյուջեի մասին» օրենքի (այսուհետ՝ Օրենք) N 1 հավելվածի 3 աղյուսակի և Որոշման N 4 հավելվածի՝ 1157 ծրագրի  «21001. Երևանի մետրոպոլիտենի ենթակառուցվածքների նորոգում» միջոցառման շրջանակներում նախատեսված է իրականացնել կապիտալ վերանորոգման աշխատանքներ, սակայն միջոցառման շրջանակներում իրականացվելու է ապրանքների ձեռքբերում, ուստի անհրաժեշտություն է առաջանում կատարել փոփոխություններ և լրացումներ Օրենքի և Որոշման վերոնշյալ հավելվածներում:
	1157 ծրագրի «21038. Երևանի բուսաբանական այգու տարածքում անտառապուրակի կառուցապատման աշխատանքներ» միջոցառման 2,200,000.0 հազ դրամի շրջանակներում իրականացվելու են կառուցման աշխատանքներ, ուստի անհրաժեշտություն է առաջանում Օրենքի և Որոշման համապատասխան հավելվածներում կատարել ծախսերի տնտեսագիտական դասակարգման փոփոխություն և լրացում:
2.Նախագծի մշակման գործընթացում ներգրավված ինստիտուտները և անձինք.
Երևանի քաղաքապետարան:
3.Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին 
Նախագծի ընդունումը Հայաստանի Հանրապետության 2024 թվականի պետական բյուջեի տարեկան եկամուտների և ծախսերի փոփոխությունների չի հանգեցնում:
4.Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն
 	Նախագծի ընդունման առնչությամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
5.Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություն»
	Կապը ռազմավարական փաստաթղթերի հետ բացակայում է:
